
					Kaca puniki sampun kauji-wacén
pepatik pangeruk pangot, tata udud paat arit, tambah
penampad linggis, len kikis sesorok patuk, belakas lawan
bendo, paebatan Ian pangutik, timpas bungkung, kandik
mawadah grobag.

107. Panak mantune makejang, Mangatehang luh muani, mapayas manganggo-anggo, ayu-ayune tan sipi, len to ne muanimuani, gobannyane pada luung, ne nonton pada gaok,
buka tong suud memunyi, de Berayut, bagiane mangonyang
arsa.

108. Ne ke jalema kenkenan, tidong sa nira bebeki, gobane bas
liwat bocok, pianakne buka selir, makejang luh muani,
roange lenan masaut, ya nguda bibi kento, boya pagawennya nguni, jani temu , sangkan bagiane mengonyang.

109. Len kenyus maorahan, munyine makisi-kisi, manjatiang
nu matakon, I Wayahan to ne kumis, atin irane paling, buka
nyag ban ulangun, yang si bangkengin pindo, patut tuah
mangasi-asih, yen mangrumrum, buka juruhe atukad.

110. Gobane buka alihang, buka wirune ditulis, luh dija jua go go,
milu ko ira masisig, mabrata mangalingsir, mangupawasa
ngatelun, prdene tuara kento, kagelan irane jani, gobannyane, tong dadi leklek bebedag.

111. Saur ne ajak mapeta, ne Madenan mangedanin, buka timahe
maborbo, atin emboke sedih kingking, nyang lodoh buka
mati, ngenot gobannyane bagus, yen kocokan acepok,
sedeng tuah anggon bekel mati, bas kadurus, rarase mangJebur jiwa.

112. Luih yan embok dareman , embok manut saurah-arih, samunyinnya kene kento, jawat ping pitu menumadi, apang
bareng sairing, yan rangkatanga katutug, mati siQg jalanjalan, buka tong mangrasa imbuh, di kawahe, bareng tepen
curiga.

113. Laut masebeng yeh mata, roange lenan nyautin , nira ne jambul magendol, baguse tan sipi-sipi, pantes pisan ndalangin,
pangucape membah madu, luih yan masesendon, makidung

